
Julin SEVILLA MUSOZ

Relranes del siglo XV

O volume 44 dos suplementos da revista Proverbium,
creados e editados por Wolfgang Mieder (University
of Vermont), contén unha investigacion da Doutora

en el sigly XX1 en Filoloxia Francesa e Catedratica en Traducion e

Interpretacion Julia Sevilla Mufioz. Este traballo, cuxa
o edicion estivo a cargo de Elke Cases Berbel, versa sobre
Elke CASES H HEL

unha colecciéon manuscrita bilingiie (castelan-latin) de
paremias recompiladas no século XVI. Porén, non se trata
_ da mera transcricion dun repertorio, senon da aplicacion
dunha metodoloxia que permita analizar as paremias
' castelas de caracter popular (refrans, frases proverbiais,
locuciéns proverbiais e dialoxismos) que figuran na
™ devandita coleccion bilinglie co obxectivo de mostrar
que, ademais da tradicion oral (de pais a fillos, de avos
a netos...), existen outras vias de transmision para os enunciados sentenciosos, como a
tradicion escrita.

Este libro achega unha innovadora investigacion paremioloxica e paremiografica. Velaqui
unha das novidades desta obra: o estudo das 395 paremias castelds de caracter popular
existentes nun repertorio de caracter culto, destinado probablemente 4 ensinanza do latin.
Outra das innovacidns radica no repertorio elixido, pois estamos ante unha coleccion
manuscrita que data do século XVI e que apenas foi consultada dende que foi doada
4 Biblioteca Nacional no século XIX. Descofiécese quen foi o compilador, mais, pola
presentacion do material seleccionado e polo seu excelente dominio do latin e da lingua
casteld, parece que postia unha sélida formacion humanistica; de feito, influida por
Erasmo de Rotterdam, a persoa encargada da recompilacion dalles gran importancia aos
adaxios, proverbios e sentenzas.

' Traducioén ao galego por Alba Quintairos-Solifio.

O libro estruturase en duas partes que se complementan: a primeira comprende un
ensaio paremioloxico sobre as paremias de caracter popular existentes no repertorio, asi
como unha descricion do proceso seguido para illalas. Tras explicar os trazos formais
da coleccion, asi como os criterios para sistematizar o material, Sevilla Mufioz presenta
algunhas consideracidons no tocante & autoria e 4 data de composiciéon do repertorio
para, seguidamente, afondar na andlise das paremias de caracter popular —isto €, os
refrans, as frases proverbiais, os dialoxismos e as expresions proverbiais— consonte a
clasificaciéon proposta pola propia autora en colaboracion con Crida Alvarez na revista
Paremia, 22 (2013: 105-114). Con este obxectivo en mente, a autora do ensaio leva a
cabo un exhaustivo proceso de eliminacién das unidades lingiiisticas que non pertencen
a este grupo: en primeiro lugar, a supresion das formas repetidas e a agrupacion das
variantes facilita obter as unidades fraseoldxicas e analizar a sta tipoloxia; a continuacion,
tras a clasificacion das expresions recollidas, desbotanse as locucidns, colocacions e
enunciados fraseoloxicos, as cales escapan aos limites da investigacion, de xeito que
xa s6 queda ao dispor da autora o grupo das paremias. Neste sentido, Sevilla Mufioz
distingue dous grupos de paremias en funcion do uso e da orixe: as de orixe cofiecida e
uso preferentemente culto (proverbios e aforismos) e as de orixe polo xeral anoénima e
uso popular (refrans, frases proverbiais, locucions proverbiais e dialoxismos).

O paso seguinte da investigacion consiste en estudar o segundo grupo que acabamos
de mencionar, o cal supon o 59 % do material paremiografico en castelan extraido.
Despois, este material agripase por categorias, sendo a mais numerosa a dos refrans. A
tipoloxia destes ultimos ¢ variada, pois hai refrans morais («Qual la madre: tal la hijay;
«Vn Clavo, saca otro clavoy), xeograficos («Quien es ruyn, en su villa; es ruyn, en
Castilla»), meteoroloxicos («En Abril, aguas mil»), laborais («No por vn mal afio: dexes
de sembrar ogafio») e médicos («Al ojo, limpiale con el codo»). Cabe mencionar que,
de todas as paremias inscritas no refraneiro, os refrans morais ocupan un lugar notable
(0 52,45 %), mentres que non se atopou ningun refran supersticioso, por exemplo;
posiblemente, a escaseza deste tipo de paremias débese non s6 4 finalidade moralizante
e didactica da obra, sen6n tamén 4 formacion culta do autor. Por outra parte, dado que
este traballo clasificatorio resulta complexo, as detalladas explicacions de Sevilla Mufioz
son sumamente instrutivas e axudan a comprender como se aplica na investigacion a
sua proposta de clasificacion de paremias.

A continuacion, a autora aborda unha cuestion interesante: as concordancias paremioloxicas.
Deste xeito, proponse buscar as concordancias paremiograficas existentes entre a coleccion
anonima e un elenco de refraneiros dos séculos XV, XVI e XVII, entre os que se atopa o
refraneiro literario do Quixote. Asi, os refraneiros elixidos ascenden a oito: o Seniloquium,
o refraneiro do Marqués de Santillana, os Refranes glosados, o refraneiro de Francisco
de Espinosa, os refrans do Didlogo de la lengua escrito por Juan de Valdés, o Libro
de refranes de Pedro Vallés, os Refranes o proverbios en romance de Hernan Nuilez e
Don Quijote de la Mancha de Miguel de Cervantes. A eles hai que engadir unha obra
lexicografica: o Dictionario de vocablos castellanos de Alonso Sanchez de la Ballesta.
E necesario sinalar que os refraneiros seleccionados salientan polo seu gran valor para a

investigacion paremiografica e paremiol6xica, como € o caso do Seniloquium, considerado
un dos primeiros refraneiros da lingua espafiola. Ademais das obras mencionadas, a
ausencia de concordancia entre algunhas paremias da coleccion andénima e as fontes
consultadas levou a examinar outros refraneiros, como o Vocabulario de refranes y
frases proverbiales de Gonzalo Correas (1627). A localizacion destas concordancias
paremioloxicas abre a porta a afondar na vida das paremias e a cofiecer a evolucion
das mesmas.

E importante sinalar que a coleccion anonima presenta similitudes coas paremias inscritas
nos refraneiros seleccionados, o cal permite descubrir un maior nimero de variantes. Asi,
o refran achegado polo compilador anénimo «Allegaddr de la ceniza: desperficiador de la
harina» pddese considerar unha variante do refran aparecido en Seniloquium «Allegador de
la zeniza y desrramador de la farinay, asi como unha variante da recompilacion de Vallés
«Allegadora de la ceniza y desparramadora de la harina» ou do refraneiro de Marqués
de Santillana «Derramadora de la harina, allegadora de la ceniza». Por outro lado, en
ocasions, a recompilacion anénima ¢ a tinica que presenta unha forma diferenciada. Tal
¢ o caso do enunciado «A Dios, llamando: y con el mazo dado», que se considera unha
variante do refran clasico «A Dios rogando y con el mazo dando». Nesta mesma lifia,
a coleccion andnima achega paremias que non foran obxecto de rexistro na maioria
dos refraneiros seleccionados, tal ¢ o caso da frase proverbial «La noche, es capa de
pecadoresy, recollida na Tragicomedia de Calixto y Melibea de Fernando de Rojas e no
Vocabulario de refranes y frases proverbiales de Correas.

Tras a localizacion e estudo das concordancias, analizanse as paremias sinénimas,
anténimas e hiperénimas da coleccién andénima e incliense algunhas observacions
sobre a acentuacién e a puntuacion. Unha vez feito este paso, estidanse as paremias
vixentes. Neste aspecto, segundo a autora, un 66 % das paremias populares rexistradas
na coleccion anénima estd en desuso, mentres que hai paremias ainda empregadas no
tempo actual (“competencia activa”) —como os refrans «No es tan bravo el leén como
lo pintan» ou «Nadie diga de esta agua no beberé»— e outras que quedan na memoria
dos falantes (“competencia pasiva”) —como «Mas sabe el necio en su cassa; que el
cuerdo en la agena»—. Por outra parte, algunhas paremias procedentes do século XVI
chegaron & actualidade mantendo a sua forma intacta, como sucede co cofiecido refran
meteoroloxico «En abril, aguas mil».

Na segunda parte do libro, preséntanse estas paremias numeradas coa grafia do compilador
e acompaiadas tanto das concordancias como de aclaracions Iéxicas, asi como as paremias
relacionadas alfabeticamente na sua forma actualizada; tamén se indica o niimero asignado
e a localizacion na coleccién manuscrita.

Esta obra proporciona, polo tanto, un método de traballo que permite conseguir resultados
de gran interese, en particular no referente as variantes, 4 tipoloxia das paremias, as
concordancias paremioldxicas e & vixencia das formas analizadas. Sen dubida, sera unha
lectura obrigada para os novos investigadores, xa que ofrece un método interesante e

explicado paso a paso, o que a converte nunha valiosa guia para levar a cabo investigacions
paremioloxicas dende distintas perspectivas.

En definitiva, non podemos deixar de recomendar a consulta desta obra de facil acceso,
a cal se pode consultar tanto en papel como en soporte dixital, pois esta dispofiible en
PDF na seccion “Documentos” da Biblioteca fraseologica y paremiologica.

